ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ
--------- ---------------- 2021  թվականի  N    - Ն

ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2016 ԹՎԱԿԱՆԻ ՄԱՅԻՍԻ 12-Ի N 486-Ն ԵՎ N 493-Ն ՈՐՈՇՈւՄՆԵՐՈւՄ ՓՈՓՈԽՈւԹՅՈւՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2014 ԹՎԱԿԱՆԻ ԱՊՐԻԼԻ 17-Ի N 534-Ն ՈՐՈՇՄԱՆ ՄԵՋ ՓՈՓՈԽՈւԹՅՈւՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈւ ՄԱՍԻՆ

Ղեկավարվելով «Նորմատիվ իրավական ակտերի մասին» օրենքի 34-րդ հոդվածով, հիմք ընդունելով «Սոցիալական աջակցության մասին» օրենքի 22.1-ին հոդվածի 1-ին մասի 21-րդ կետը՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2016 թվականի մայիսի 12-ի «Լիազորված պետական կառավարման մարմիններ ճանաչելու մասին» N 486-Ն որոշման 1-ին կետում «նախարարությունը» բառը փոխարինել «նախարարության միասնական սոցիալական ծառայությունը» բառերով։
2. Հայաստանի Հանրապետության կառավարության 2016 թվականի մայիսի 12-ի «Օտարերկրացի աշխատողի համար գործատուին աշխատանքի թույլտվություն տրամադրելու և մերժելու կարգը և ժամկետները, համապատասխան աշխատանքով օտարերկրացուն չապահովելու դեպքում գործատուի կողմից ծախսերի հատուցման կարգը և չափերը, օտարերկրացի աշխատողի համար գործատուին աշխատանքի թույլտվություն տրամադրելու համար անհրաժեշտ փաստաթղթերի և բարձր որակավորում ունեցող օտարերկրացի մասնագետներին առանց աշխատանքի թույլտվության Հայաստանի Հանրապետությունում աշխատելու իրավունք տվող մասնագիտությունների ցանկերը սահմանելու մասին» N 493-Ն որոշման՝
1) N 1 հավելվածի՝
ա. 2-րդ կետում «նախարարություն (այսուհետ` նախարարություն)» բառերը փոխարինել  «նախարարության միասնական սոցիալական ծառայություն (այսուհետ՝ ծառայություն)» բառերով,  
բ. 3-րդ կետում և ամբողջ տեքստում «նախարարություն» բառը փոխարինել «ծառայություն» բառով՝ համապատասխան հոլովաձևերով,
գ. Ձև N 2-ում «ՆԱԽԱՐԱՐՈՒԹՅՈՒՆ» բառը փոխարինել «ՆԱԽԱՐԱՐՈՒԹՅԱՆ ՄԻԱՍՆԱԿԱՆ ՍՈՑԻԱԼԱԿԱՆ ԾԱՌԱՅՈՒԹՅՈՒՆ» բառերով, իսկ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐ ԿԱՄ ՆԱԽԱՐԱՐԻ ԿՈՂՄԻՑ ԼԻԱԶՈՐՎԱԾ ՊԱՇՏՈՆԱՏԱՐ ԱՆՁ» բառերը՝ «ՄԻԱՍՆԱԿԱՆ ՍՈՑԻԱԼԱԿԱՆ ԾԱՌԱՅՈՒԹՅԱՆ ՊԵՏ» բառերով․
2) N 3 հավելվածի՝
ա. 1-ին և 3-րդ կետերում «նախարարություն» բառը փոխարինել «նախարարության միասնական սոցիալական ծառայություն» բառերով՝ համապատասխան հոլովաձևերով, 
բ. Ձև-ում «Հայաստանի Հանրապետության աշխատանքի և սոցիալական հարցերի նախարար» բառերը փոխարինել «Միասնական սոցիալական ծառայության պետ» բառերով։
3. Հայաստանի Հանրապետության կառավարության 2014 թվականի ապրիլի 17-ի ««Զբաղվածության մասին» Հայաստանի Հանրապետության օրենքի կիրարկումն ապահովող մի շարք իրավական ակտեր հաստատելու մասին» N 534-Ն որոշման (այսուհետ՝ որոշում)՝
1.  որոշման ամբողջ տեքստում «գրասենյակի» բառը փոխարինել «ծառայության» բառով՝ համապատասխան հոլովաձևերով.
1. [bookmark: _GoBack]N 3 հավելվածի 6-րդ և 14-րդ կետերում «ճամփորդական փաստաթուղթը» բառերից հետո լրացնել «կամ փախստականի նույնականացման քարտը» բառերով․
1. N 3 հավելվածի 12.2-րդ կետից հանել «(www.employment.am)» բառերը, իսկ N 22 հավելվածի 23-րդ կետից՝ «www.employment.am» բառերը.
1. N 5 հավելվածի 4-րդ կետի 1-ին ենթակետում «ազգային վիճակագրական ծառայության (այսուհետ` ԱՎԾ)» բառերը փոխարինել «վիճակագրական կոմիտեի (այսուհետ՝ ՎԿ)» բառերով, N 5 հավելվածի ամբողջ տեքստում «ԱՎԾ» բառերը՝ «ՎԿ» բառերով, իսկ N 23 հավելվածի 4-րդ կետի 1-ին ենթակետում «ազգային վիճակագրական ծառայության» բառերը՝ «վիճակագրական կոմիտեի» բառերով.
1. N 8 հավելվածի 21.8-րդ, N 13 հավելվածի 18.1-ին, N 16 հավելվածի 26.1-ին ու 55.1-ին և N 21 հավելվածի 40-րդ կետերը շարադրել հետևյալ խմբագրությամբ.
«Ծառայությունը ֆինանսավորման մասին հայտ-պահանջագրերը տարածքային կենտրոններից ստանալուց հետո հինգ աշխատանքային օրվա ընթացքում կազմում և Հայաստանի Հանրապետության ֆինանսների նախարարություն է ներկայացնում նախարարի հաստատած ձևին համապատասխան և ըստ տարածքային կենտրոնների ամփոփված՝ սույն ծրագրի ֆինանսավորման մասին հայտ-պահանջագիրը` ծառայության անվամբ Հայաստանի Հանրապետության ֆինանսների նախարարության գանձապետարանում բացված հաշվի համարին ֆինանսական միջոցների փոխանցման նպատակով։».
1.  N 12 հավելվածի 13.1-ին, N 17 հավելվածի 20.1-ին, N 22 հավելվածի 16-րդ և N 23 հավելվածի 17-րդ կետերը շարադրել հետևյալ խմբագրությամբ.
«Ծառայությունը ֆինանսավորման մասին հայտ-պահանջագրերը տարածքային կենտրոններից ստանալուց հետո, մինչև յուրաքանչյուր ամսվան հաջորդող ամսվա հինգերորդ աշխատանքային օրը, կազմում և Հայաստանի Հանրապետության ֆինանսների նախարարություն է ներկայացնում նախարարի հաստատած ձևին համապատասխան և ըստ տարածքային կենտրոնների ամփոփված՝ սույն ծրագրի ֆինանսավորման մասին հայտ-պահանջագրերը` ծառայության անվամբ Հայաստանի Հանրապետության ֆինանսների նախարարության գանձապետարանում բացված հաշվի համարին ֆինանսական միջոցների փոխանցման նպատակով։».
1. ուժը կորցրած ճանաչել որոշման N 8 հավելվածի 21.8.1-ին, 21.10-րդ և 40-րդ,  N 12 հավելվածի 13.2-րդ և 15-րդ, N 13 հավելվածի 18.2-րդ և 20-րդ, N 16 հավելվածի 26.2-րդ, 28-րդ, 55.2-րդ և 57-րդ, N 17 հավելվածի 22-րդ, N 18 հավելվածի 12-րդ, N 19 հավելվածի 32-րդ, N 21 հավելվածի 41-րդ և 42-րդ, N 22 հավելվածի 12-րդ և 17-րդ և N 23 հավելվածի 14-րդ և 18-րդ կետերը․
1. N 8 հավելվածի 21.9-րդ և 39-րդ, N 12 հավելվածի 14-րդ,  N 13 հավելվածի 19-րդ, N 16 հավելվածի 27-րդ և 56-րդ, N 17 հավելվածի 21-րդ, N 22 հավելվածի 11-րդ կետերը շարադրել հետևյալ խմբագրությամբ․
«Ծառայությունը մինչև տվյալ տարվա հունվարի երրորդ աշխատանքային օրը նախարարի հաստատմանն է ներկայացնում ծրագրի ծախսերի նախահաշիվը:». 
1. N 8 հավելվածի 21.11-րդ և 41-րդ, N 12 հավելվածի 16-րդ, N 13 հավելվածի 21-րդ, N 16 հավելվածի 29-րդ և 58-րդ, N 17 հավելվածի 23-րդ, N 22 հավելվածի 13-րդ և N 23 հավելվածի 15-րդ կետերը շարադրել հետևյալ խմբագրությամբ․
«Ծառայությունը ծախսերի հաստատված նախահաշիվն ստանալուց հետո երեք աշխատանքային օրվա ընթացքում ապահովում է դրանց մուտքագրումը Գանձապետական վճարահաշվարկային էլեկտրոնային («Client Treasury») համակարգ։». 
1. N 15 հավելվածի 21-րդ և N 18 հավելվածի 9-րդ կետերում «ճամփորդական փաստաթղթի սերիան ու համարը» բառերից հետո լրացնել «կամ փախստականի նույնականացման քարտի համարը» բառերով․
1. N 15 հավելվածի 22-րդ կետի երկրորդ նախադասությունը շարադրել հետևյալ խմբագրությամբ․
«Վրիպակների, սխալների բացակայության դեպքում ծառայությունը հինգ աշխատանքային օրվա ընթացքում կազմում և Հայաստանի Հանրապետության ֆինանսների նախարարություն է ներկայացնում նախարարի հաստատած ձևին համապատասխան և ըստ տարածքային կենտրոնների ամփոփված՝ աշխատավարձերի մասնակի, ինչպես նաև դրամական օգնության փոխհատուցումը ֆինանսավորելու մասին հայտ-պահանջագիրը` ծառայության անվամբ Հայաստանի Հանրապետության ֆինանսների նախարարության գանձապետարանում բացված հաշվի համարին ֆինանսական միջոցների փոխանցման նպատակով։».
1.   N 15 հավելվածի 22.1-ին կետը շարադրել հետևյալ խմբագրությամբ.
«Ծառայությունը մինչև տվյալ տարվա հունվարի երրորդ աշխատանքային օրը նախարարի հաստատմանն է ներկայացնում ծրագրի ծախսերի նախահաշիվը:».
1.  N 15 հավելվածի 22.1-ին կետից հետո լրացնել նոր՝ 22.2-րդ կետ հետևյալ բովանդակությամբ.
«22.2. Ծառայությունը ծախսերի հաստատված նախահաշիվն ստանալուց հետո երեք աշխատանքային օրվա ընթացքում ապահովում է դրանց մուտքագրումը Գանձապետական վճարահաշվարկային էլեկտրոնային («Client Treasury») համակարգ:».
1. N 18 հավելվածի 11-րդ և N 19 հավելվածի 31-րդ կետերում «գրասենյակ» բառերը փոխարինել «մինչև յուրաքանչյուր ամսվա 5-ը ծառայություն» բառերով.
1. N 18 հավելվածի 11-րդ կետից հետո լրացնել նոր՝ 11.1-ին, 11.2-րդ, 11.3-րդ և 11.4-րդ կետեր հետևյալ բովանդակությամբ.
«11.1. Ծառայությունը տարածքային կենտրոնների կողմից ֆինանսավորման հայտ-պահանջագրերն ստանալուց հետո երեք աշխատանքային օրվա ընթացքում կազմում և Հայաստանի Հանրապետության ֆինանսների նախարարություն է ներկայացնում նախարարի հաստատած ձևին համապատասխան և ըստ տարածքային կենտրոնների ամփոփված՝ այցելության համար դրամական օգնության  ծրագրի ֆինանսավորման մասին հայտ-պահանջագիրը` ծառայության անվամբ Հայաստանի Հանրապետության ֆինանսների նախարարության գանձապետարանում բացված հաշվի համարին ֆինանսական միջոցների փոխանցման նպատակով։
11.2. Ծառայությունը հինգ աշխատանքային օրվա ընթացքում, ստացված ֆինանսական միջոցները փոխանցում է ծրագրում ընդգրկված աշխատաշուկայում անմրցունակ անձանց բանկային հաշվի համարներին:
11.3. Ծառայությունը մինչև տվյալ տարվա հունվարի երրորդ աշխատանքային օրը նախարարի հաստատմանն է ներկայացնում ծրագրի ծախսերի նախահաշիվը: 
11.4. Ծառայությունը ծախսերի հաստատված նախահաշիվն ստանալուց հետո երեք աշխատանքային օրվա ընթացքում ապահովում է դրանց մուտքագրումը Գանձապետական վճարահաշվարկային էլեկտրոնային («Client Treasury») համակարգ:».
15) N 19 հավելվածի 31-րդ կետից հետո լրացնել նոր՝ 31.1-ին, 31.2-րդ և 31.3-րդ կետեր հետևյալ բովանդակությամբ.
«31.1. Ծառայությունը տարածքային կենտրոնների կողմից ֆինանսավորման հայտ-պահանջագրերն ստանալուց հետո հինգ աշխատանքային օրվա ընթացքում կազմում և Հայաստանի Հանրապետության ֆինանսների նախարարություն է ներկայացնում նախարարի հաստատած ձևին համապատասխան և ըստ տարածքային կենտրոնների ամփոփված՝ սույն  ծրագրի ֆինանսավորման մասին հայտ-պահանջագիրը` ծառայության անվամբ Հայաստանի Հանրապետության ֆինանսների նախարարության գանձապետարանում բացված հաշվի համարին ֆինանսական միջոցների փոխանցման նպատակով։
31.2. Ծառայությունը մինչև տվյալ տարվա հունվարի երրորդ աշխատանքային օրը նախարարի հաստատմանն է ներկայացնում ծրագրի ծախսերի նախահաշիվը: 
31.3. Ծառայությունը ծախսերի հաստատված նախահաշիվն ստանալուց հետո երեք աշխատանքային օրվա ընթացքում ապահովում է դրանց մուտքագրումը Գանձապետական վճարահաշվարկային էլեկտրոնային («Client Treasury») համակարգ:».
16) N 21 հավելվածի 40-րդ կետը շարադրել հետևյալ խմբագրությամբ.
«Ծառայությունը ֆինանսավորման մասին հայտ-պահանջագրերը տարածքային կենտրոններից ստանալուց հետո հինգ աշխատանքային օրվա ընթացքում կազմում և Հայաստանի Հանրապետության ֆինանսների նախարարություն է ներկայացնում նախարարի հաստատած ձևին համապատասխան և ըստ տարածքային կենտրոնների ամփոփված՝ սույն ծրագրի ֆինանսավորման մասին հայտ-պահանջագիրը՝ ըստ համայնքների (պատվիրատուի), Հայաստանի Հանրապետության ֆինանսների նախարարության գանձապետական բաժիններում պատվիրատուի կողմից բացված եկամտային հաշվի համարներին ֆինանսական միջոցները փոխանցելու նպատակով:».
17) N 23 հավելվածի 13-րդ կետը շարադրել հետևյալ խմբագրությամբ.
«13. Ծառայությունը մինչև տվյալ տարվա հունվարի 31-ը նախարարի հաստատմանն է ներկայացնում ծրագրի ծախսերի նախահաշիվը:»։
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:













ՀԻՄՆԱՎՈՐՈւՄ
«ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2016 ԹՎԱԿԱՆԻ ՄԱՅԻՍԻ 12-Ի N 486-Ն ԵՎ N 493-Ն ՈՐՈՇՈւՄՆԵՐՈւՄ ՓՈՓՈԽՈւԹՅՈւՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2014 ԹՎԱԿԱՆԻ ԱՊՐԻԼԻ 17-Ի N 534-Ն ՈՐՈՇՄԱՆ ՄԵՋ ՓՈՓՈԽՈւԹՅՈւՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈւ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ ՈՐՈՇՄԱՆ ԸՆԴՈւՆՄԱՆ

1. Անհրաժեշտությունը
«Հայաստանի Հանրապետության կառավարության 2016 թվականի մայիսի 12-ի N 486-Ն և N 493-Ն որոշումներում փոփոխություններ և Հայաստանի Հանրապետության կառավարության 2014 թվականի ապրիլի 17-ի N 534-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ նախագիծ) մշակվել է` հիմք ընդունելով «Սոցիալական աջակցության մասին» օրենքը և Հայաստանի Հանրապետության կառավարության 2021 թվականի փետրվարի 25-ի N 251-Ն որոշումը։ 

2. Ընթացիկ իրավիճակը և առաջարկվող կարգավորման նպատակը և բնույթը
ՀՀ կառավարության 2016 թ. մայիսի 12-ի N 486-Ն որոշմամբ օտարերկրացիների աշխատանքի և զբաղվածության բնագավառում լիազորված պետական կառավարման մարմին է ճանաչվել ՀՀ աշխատանքի և սոցիալական հարցերի նախարարությունը, իսկ ՀՀ կառավարության 2016 թ. մայիսի 12-ի N 493-Ն որոշմամբ սահմանվել են օտարերկրացի աշխատողի համար գործատուին աշխատանքի թույլտվություն տրամադրելու և մերժելու կարգը և ժամկետները, համապատասխան աշխատանքով օտարերկրացուն չապահովելու դեպքում գործատուի կողմից ծախսերի հատուցման կարգը և չափերը, օտարերկրացի աշխատողի համար գործատուին աշխատանքի թույլտվություն տրամադրելու համար անհրաժեշտ փաստաթղթերի ցանկը, բարձր որակավորում ունեցող օտարերկրացի մասնագետներին առանց աշխատանքի թույլտվության Հայաստանի Հանրապետությունում աշխատելու իրավունք տվող մասնագիտությունների ցանկը։ 
Հիմք ընդունելով «Սոցիալական աջակցության մասին» ՀՀ օրենքի 22.1-ին հոդվածի 1-ին մասի 21-րդ կետը՝ Միասնական սոցիալական ծառայությանն են վերապահվել օտարերկրացի աշխատողի համար գործատուին աշխատանքի թույլտվություն տրամադրելու, մերժելու, դադարեցնելու գործընթացների կազմակերպումը։ Հետևաբար, անհրաժեշտություն է առաջացել օտարերկրացիների աշխատանքի և զբաղվածության բնագավառում լիազորված պետական կառավարման մարմին ճանաչել Միասնական սոցիալական ծառայությունը, որն էլ կիրականացնի վերոնշյալ գործառույթները ՀՀ կառավարության 2016 թ. մայիսի 12-ի N 493-Ն որոշմամբ սահմանված ընթացակարգով։
Զբաղվածության պետական ծրագրերի ֆինանսավորման նպատակով Զբաղվածության պետական գրասենյակը տարածքային կենտրոններից  ստացած և ամփոփած ֆինանսավորման հայտ-պահանջագիրը ներկայացնում էր ՀՀ աշխատանքի և սոցիալական հարցերի նախարարություն, որն էլ ուղարկում էր ՀՀ ֆինանսների նախարարություն՝ գրասենյակի անվամբ Հայաստանի Հանրապետության ֆինանսների նախարարության գանձապետարանում բացված հաշվի համարին ֆինանսական միջոցների փոխանցման նպատակով։ Ներկայումս ՀՀ պետական բյուջեով նախատեսված և ՀՀ աշխատանքի և սոցիալական հարցերի նախարարության միջոցով իրականացվող զբաղվածության պետական ծրագրերի իրականացման համար անհրաժեշտ ֆինանսական միջոցները տեղափոխվել են ՀՀ աշխատանքի և սոցիալական հարցերի նախարարության միասնական սոցիալական ծառայություն և, հետևաբար, հայտ-պահանջագիրը, որպես բյուջեի ստորադաս կարգադրիչ, Միասնական սոցիալական ծառայության կողմից է ներկայացվելու ՀՀ ֆինանսների նախարարություն։ 
ՀՀ կառավարության 2014 թ. ապրիլի 17-ի N 534-Ն որոշմամբ նախատեսված է, որ «Աշխատաշուկայում անմրցունակ ազատազրկման վայրերից վերադարձած, հաշմանդամություն ունեցող, ինչպես նաև «հաշմանդամություն ունեցող երեխա» կարգավիճակ ունեցող անձանց աշխատանքի տեղավորման դեպքում գործատուին աշխատավարձի մասնակի փոխհատուցման և հաշմանդամություն ունեցող անձին ուղեկցողի համար դրամական օգնության տրամադրում», «Աշխատաշուկայում անմրցունակ անձանց հարմար աշխատանքի տեղավորման նպատակով գործատուներին այցելության համար դրամական օգնության տրամադրում» և «Սեզոնային զբաղվածության խթանման միջոցով գյուղացիական տնտեսությանն աջակցության տրամադրում»  ծրագրերի ֆինանսավորման կարգերը՝ ըստ սահմանված օրենսդրության, հաստատվում են ՀՀ աշխատանքի և սոցիալական հարցերի նախարարի հրամանով , քանի որ ընդգրկված էին ՀՀ ֆինանսների նախարարության յուրահատկություններ ունեցող ծրագրերի ցանկում։ 
Ներկայումս զբաղվածության պետական ծրագրերի ֆինանսավորումն իրականացվում է միասնական կարգով՝ Միասնական սոցիալական ծառայության կողմից, վերոհիշյալ ծրագրերը չեն ներառվել վերը նշված ցանկում և, հետևաբար, անհրաժեշտություն չկա առանձնացնելու ֆինանսավորման կարգերը։ 
Համաձայն «Փախստականների և ապաստանի մասին» օրենքի 30.1-ին հոդվածի 1-ին մասի՝ կոնվենցիոն ճամփորդական փաստաթուղթը փախստականի անձը հաստատող փաստաթուղթ է, որը նախատեսված է Հայաստանի Հանրապետությունից դուրս գալու և Հայաստանի Հանրապետություն վերադառնալու համար: Նույն օրենքի 30-րդ հոդվածի 1-ին մասի համաձայն՝ փախստականի նույնականացման քարտը փախստականի անձը և  ՀՀ-ում օրինական բնակությունը հաստատող փաստաթուղթ է, որը նախատեսված է Հայաստանի Հանրապետության տարածքում օգտագործելու համար: Ներկայումս նշված փաստաթուղթը ինչ-ինչ պատճառներով չի տրամադրվում փախստականներին։ Ուստի, նախագծով առաջարկվում է «կոնվենցիոն ճամփորդական փաստաթուղթը» բառերից հետո լրացնել «կամ փախստականի նույնականացման քարտը» բառերով։ 
Նախագծով հստակեցվել է նաև ՀՀ վիճակագրական կոմիտեի անվանումը․ «ազգային վիճակագրական ծառայության» բառերը փոխարինվել են «վիճակագրական կոմիտեի» բառերով։

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ աշխատանքի և սոցիալական հարցերի նախարարության կողմից:

4. Ակնկալվող արդյունքը
Նախագծի ընդունմամբ կապահովվի օտարերկրացի աշխատողի համար գործատուին աշխատանքի թույլտվության տրամադրման գործընթացի կազմակերպումը, ինչպես նաև զբաղվածության պետական ծրագրերի ֆինանսավորման  գործընթացը՝ Աշխատանքի և սոցիալական հարցերի նախարարության համակարգում իրականացվող ինստիտուցիոնալ բարեփոխումներին համապատասխան։  

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները 
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում և պետական բյուջեի ծախսերում ավելացում չի նախատեսվում: 
ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2016 ԹՎԱԿԱՆԻ ՄԱՅԻՍԻ 12-Ի N 486-Ն ԵՎ N 493-Ն ՈՐՈՇՈւՄՆԵՐՈւՄ ՓՈՓՈԽՈւԹՅՈւՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2014 ԹՎԱԿԱՆԻ ԱՊՐԻԼԻ 17-Ի N 534-Ն ՈՐՈՇՄԱՆ ՄԵՋ ՓՈՓՈԽՈւԹՅՈւՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈւ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ ՈՐՈՇՄԱՆ ՆԱԽԱԳԾԻ

	1.  ՀՀ ֆինանսների  նախարարություն

	14.05.2021 թ.

	
	N  01/11-1/7487-2021

	   1. Առաջարկություններ չկան։
	

	2. ՀՀ էկոնոմիկայի նախարարություն
	24.05.2021 թ.

	
	N 01/6882-2021

	1.  Առաջարկություններ չկան։
	

	3. ՀՀ միգրացիոն ծառայություն
	01.06.2021 թ.

	
	N 02/1,3/2058-2021

	1. Առաջարկություններ չկան։
Միևնույն ժամանակ տեղեկացնում ենք, որ 27․05․2021թ․ ՀՀ ազգային ժողովի կողմից երկրորդ ընթերցմամբ ընդունվել է «Սոցիալական աջակցության մասին» օրենքում փոփոխություն կատարելու մասին ՀՀ օրենքը, որով սահմանվել է, որ 2022թ․ հունվարի 1-ից «Սոցիալական աջակցության մասին» 2014 թվականի դեկտեմբերի 17-ի ՀՕ- 231-Ն օրենքի 22.1 հոդվածի 1-ին մասի 21-րդ կետը ճանաչվելու է ուժը կորցրած։
	

	4.  ՀՀ ֆինանսների  նախարարություն
	17.06.2021 թ.

	
	N 01/11-1/9625-2021

	  Առաջարկում է Նախագծում առկա ««Քլայնթ Թրեժրի» («Client Treasury») էլեկտրոնային ծրագրային համակարգ» բառերը փոխարինել ««Գանձապետական վճարահաշվարկային էլեկտրոնային («Client Treasury») համակարգ» բառերով:
	Ընդունվել է։

	5. ՀՀ արդարադատության նախարարություն
	14.07.2021 թ.

	
	N /27.3/20766-2021

	1. «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հաշվի առնելով օրենքի հիշյալ պահանջը՝ անհրաժեշտ է Նախագծի նախաբանը խմբագրել՝ դրանում նախատեսելով միայն օրենսդրական իրավական ակտի այն հոդվածը կամ մասը, որը սահմանում է տվյալ ենթաօրենսդրական նորմատիվ իրավական ակտի ընդունման լիազորող նորմը:
	Ընդունվել է։

	    2. «Փախստականների և ապաստանի մասին» օրենքի 30-րդ հոդվածի 1-ին մասի համաձայն՝ փախստականի նույնականացման քարտը փախստականի անձը և Հայաստանի Հանրապետությունում օրինական բնակությունը հաստատող փաստաթուղթ է, որը նախատեսված է Հայաստանի Հանրապետության տարածքում օգտագործելու համար:
Օրենքի վերոնշյալ դրույթից ակնհայտ է, որ փախստականի անձը և Հայաստանի Հանրապետությունում օրինական բնակությունը հաստատող փաստաթուղթ հանդիսանում է փախստականի նույնականացման քարտը:
Մինչդեռ, Նախագծի հիմնավորմամբ նշվում է, որ ներկայումս ինչ-ինչ պատճառներով նույնականացման քարտ չի տրամադրվում, և այդ իսկ պատճառով Նախագծի 3-րդ կետի 1-ին ենթակետով առաջարկվում է N 3 հավելվածի 6-րդ և 14-րդ, N 15 հավելվածի 21-րդ և N 18 հավելվածի 9-րդ կետերում «կոնվենցիոն ճամփորդական» բառերը փոխարինել «Հայաստանի Հանրապետության ոստիկանության կողմից տրված Հայաստանի Հանրապետությունում անձը և օրինական բնակությունը հաստատող» բառերով:
Նշվածի կապակցությամբ հարկ ենք համարում նշել, որ անհրաժեշտ է հստակեցնել ՀՀ ոստիկանության կողմից տրվող այն փաստաթղթի ձևը (անվանումը/նկարագիրը), որով հաստատվում փախստականի անձը և Հայաստանի Հանրապետությունում օրինական բնակությունը՝ հաշվի առնելով, որ գործող օրենսդրության համաձայն՝ այդպիսի փաստաթուղթ է հանդիսանում փախստականի նույնականացման քարտը, իսկ պրակտիկայում, ինչպես նշվում է հիմնավորմամբ այն չի տրվում՝ դրան համապատասխան կատարելով օրենսդրական փոփոխություններ:
Հակառակ դեպքում՝ անհրաժեշտ է «Հայաստանի Հանրապետության ոստիկանության կողմից տրված Հայաստանի Հանրապետությունում անձը և օրինական բնակությունը հաստատող» բառերը փոխարինել «փախստականի նույնականացման քարտը» բառերով:
Միևնույն ժամանակ, հաշվի առնելով ՀՀ կառավարության 2016 թվականի հունիսի 23-ի N 641-Ն որոշման հավելված 1-ը, որտեղ տրված է փախստականի նույնականացման քարտի նկարագիրը, հարկ է նկատել, որ այն չունի սերիա և համար, ուստի անհրաժեշտ է այդ մասով ևս կատարել փոփոխություններ:
	Ընդունվել է։

	3. Նույն կետի 2-րդ ենթակետում «N 3 հավելվածի 12.2-րդ կետում և» բառերը հանել:
	Ընդունվել է։

